
«2018 елга, 2019 һәм 2020 еллар план чорына Татарстан Республикасы бюджеты турында» Татарстан Республикасы Законына үзгәрешләр кертү хакында» Татарстан Республикасы законы проектына
аңлатма

«2018 елга, 2019 һәм 2020 еллар план чорына Татарстан Республикасы бюджеты турында»  Татарстан Республикасы Законына үзгәрешләр кертү хакында»  Татарстан Республикасы законы  проекты Татарстан Республикасы Бюджет кодексы нормаларына нигезләнеп кертелә. 

Закон проекты белән 2018 елда бюджетның керемнәр өлешен 21 205,3 млн. сумга арттыру карала. 
2018 елның 8 аенда  республика бюджетын үтәү йомгаклары буенча Татарстан Республикасы бюджетының салым һәм салым булмаган керемнәрен        19 602,4 млн.сумга арттыру күздә тотыла. 
Табышка салым буенча план билгеләнешен 13 880,0 млн. сумга арттыру күздә тотыла. Салым керемнәренең төп үсеше нигездә нефть бәясе һәм доллар курсы артуга бәйле рәвештә нефть чыгаручы компанияләрдән кергән салым суммаларына нигезләнә.   
Физик затлар керемнәренә салым буенча планны 259,0 млн. сумга төгәлләштерергә тәкъдим ителә, бу уртача хезмәт хакының артуына бәйле. 
Нефть продуктларына  акцизлар буенча керемнәр арту хисабына, шулай ук 2018 елда акцизлы продукцияне гамәлгә ашыруның көтелгән күләмнәре  турында эре товар җитештерүчеләр мәгълүматы нигезендә, план билгеләнешен 2 407,5 млн.сумга арттырырга тәкъдим ителә. 
 Салым салуның гадиләштерелгән системасын куллануга бәйле рәвештә алына торган салым буенча фаразланган күрсәткечләрне 600,0 млн. сумга арттыру тәкъдим ителә, бу салым түләүчеләр эшчәнлегенең финанс нәтиҗәләре яхшыруга  бәйле. 
Оешмалар мөлкәтенә салым буенча  планлаштырылган суммаларның 600,0 млн. сумга артуы салым салу базасының үсешенә бәйле. 
Закон проектында  шулай ук дәүләт пошлинасы, уен бизнесы һәм файдалы казылмалар чыгару буенча план билгеләнешен 78,8 млн. сумга  төгәлләштерергә тәкъдим ителә. 

Салым булмаган керемнәр күләмен 2018 елга  расланган планга карата  1 777,1 млн.сумга арттыру тәкъдим ителә. Үзгәрешләр керем администраторларының төгәлләштерелгән фаразлары, шулай ук факттагы керемнәренә бәйле.   


«Кире кайтарылмый торган кертемнәр» бүлеген бюджетара трансфертлар һәм коммерциячел булмаган оешмалар акчалары исәбеннән 1 409,0 млн. сумга түбәндәге юнәлешләр буенча арттыру тәкъдим ителә:
- оешмалар мөлкәтенә салым буенча салым куәтен үстерүне кызыксындыру максатларында дотацияләр – 905,9 млн.сум;
- авыл хуҗалыгына дәүләт ярдәме – 185,5 млн.сум;
- медицина оешмаларының балалар поликлиникаларының һәм балалар поликлиникалары бүлекләренең матди-техник базасын үстерү чаралары – 183,2 млн.сум;
- балалар һәм курчак театрларының иҗади эшчәнлегенә ярдәм итүгә һәм аларны техник тәэмин итүгә – 13,6 млн.сум;
- «Моношәһәрләрне үстерү фонды» коммерциягә карамаган оешмасыннан кире кайтарылмый торган акчалар – 34,5 млн.сум;
- гражданнарның аерым  категорияләрен дарулар белән тәэмин итү  – 33,9 млн. сум;
- гражданнарның аерым  категорияләрен торак бедән тәэмин итү – 24,2 млн.сум;
- Дәүләт Думасы депутатларын һәм Федерация Советы әгъзаларын тәэмин итеп тору – 10,7 млн. сум; 
- граждан хәле актларын дәүләт теркәвенә алу – 16,0 млн.сум;
- «Авыр тормыш хәлендә калган балаларга ярдәм итү фонды» коммерциячел булмаган оешмасыннан кире кайтарылмый торган кертемнәр – 1,5 млн.сум;
- Советлар Союзы Геройларына, Россия Федерациясе Геройларына һәм Дан орденының тулы кавалерларына (Россия  Федерациясе  Пенсия  фонды акчалары)  – 47 мең сум.
Моннан тыш, 2019 – 2020 елларда керемнәрдә һәм чыгымнарда федераль бюджетның инфраструктура объектларын яңартуга һәм (яисә) төзекләндерүгә бүлеп бирелә торган акчаларын чагылдырырга кирәк. 
«Кире кайтарылмый торган кертемнәр» бүлегендә узган еллардагы максатчан билгеләнештәге  субсидияләрнең, субвенцияләрнең һәм бюджетара трансфертларның калган өлешләрен, нигездә Татарстан Республикасы бюджетына, 193,9 млн. сумга арттырып, чагылдырырга тәкъдим ителә.

Татарстан Республикасы бюджетының чыгымнар өлешен 2018 елда           17 434,3 млн.сумга арттыру тәкъдим ителә, шул исәптән: 
- федераль бюджет һәм коммерциячел булмаган оешмалар акчалары исәбеннән максатчан чыгымнар – 503,0 млн. сум;
- авыл хуҗалыгына дәүләт ярдәме – 2 504,7 млн.сум; 
- индустриаль парклар яисә сәнәгать технопарклары инфраструктурасы объектларын төзү, модернизацияләү һәм (яисә) реконструкцияләү  чараларына – 872,0 млн.сум;
- социаль-мәдәни өлкә, инженерлык инфраструктурасы объектларын, юлларны капиталь төзүгә һәм ремонтлауга, федераль максатчан программаларны үтәүгә, дәүләт һәм республика максатчан программаларын, социаль тармак һәм җәмәгать инфраструктурасын үстерү   концепциясен гамәлгә ашыруны дәвам итүгә –– 11 201,1 млн. сум;
- социаль әһәмиятле, мәдәни һәм спорт чараларын үткәрүгә – 835,4 млн. сум;
- республика бюджет учреждениеләренең агымдагы чыгымнарына һәм кредит бурычларын каплауга – 882,2 млн. сум;
- республика бюджет  учреждениеләрен матди-техник тәэмин итү, җиһазлар сатып алуга  – 635,9 млн. сум.

Бюджетның чыгымнар өлешендә ассигнованиеләрне бюджет акчаларын баш бүлүчеләр һәм бюджет классификациясе кодлары арасында яңадан бүлүне чагылдыру тәкъдим ителә:
- Татарстан Республикасының капитал салулар һәм капиталь ремонтлау программалары буенча тиешле норматив хокукый актлар буенча;
- «Татарстан Республикасы Яшьләр эшләре  һәм спорт министрлыгын үзәртеп кору турында» Татарстан Республикасы Президентының 2018 елның 22 июнендәге УП-454 номерлы Указын, «Татарстан Республикасы Мәдәни мирас объектларын саклау комитеты турында» 2018 елның 28 июнендәге  УП-462 номерлы Указын гамәлгә ашыруга бәйле рәвештә;
- оешмаларның күчемле мөлкәтенә салым түләү максатларында әлеге максат өчен резервланган акчалар исәбеннән. 
- Татарстан Республикасы дәүләт программаларына билгеләнгән тәртиптә кертелгән үзгәрешләргә бәйле рәвештә. 

Күрсәтелгән тәкъдимнәр буенча Татарстан Республикасы бюджетының гомуми күләме түбәндәгечә фаразлана:
- 2018 елга керемнәр буенча 246 217,7 млн. сум, чыгымнар буенча – 261 096,3 млн. сум, кытлык 3 771,0 млн.сумга кими һәм 14 878,6 млн. сум тәшкил итә;
-  2019 елга керемнәр буенча 209 371,9 млн. сум, чыгымнар буенча – 213 856,7 млн. сум, кытлык үзгәрми һәм  4 484,8 млн. сум тәшкил итә;
- 2020 елга керемнәр буенча 215 461,8 млн. сум, чыгымнар буенча –                              221 440,6 млн. сум, кытлык үзгәрми һәм  5 978,8 млн. сум тәшкил итә.

Югарыда тәкъдим ителгән үзгәрешләр 1, 8, 14, 15, 19, 23 статьяларга, 1, 3, 6, 8, 9, 10, 14, 36 нчы кушымталарга төзәтмәләр кертүне таләп итә.
Тәкъдим  торган барлык үзгәрешләр буенча чагыштырма таблицалар закон проектына кушымта буларак тапшырыла.






